Povere à nnuje !
“Ogne mùnn’ è paese…”

se dice ad ogne pizze:

sò sule tre parole ma ce fanne sentì

a tutti frate e sore

e ognune cittadine è chesta terra…

nà terra tutt’è juorne maltrattata

cà se ribella e s’è sfastiriata !!!

Altro che Lega,

altro che divisi…

mò ce truamme tutti int’à nà varca

china è pertuse e cù na vela rotta…

Chille cà guida

a patente s’accattata

e ci racconta tanta fessarie…

à ggente sente c’à cosa è migliorata

e, quanne mett’à mane dint’à sacca

ò portafoglie nunn’ò trove cchiù…

E tutte chille cà ce stanne attuorne ?

Cervielle cuotte e uommene cecate !

E penzene c’à ggente è nzallanute…
Ce dicene cò lavor’è aumentato

e Pascaline cerca int’à munnezza…

e Mariannine chiagne annanz’à chiesa…

E’ sorde intante vanne à chi s’abboffe…

mangiane cane e ghiatte a stù paese…

ma nù criature cà capa sott’ò sole

te guarde dint’à l’uocchie e nnà mangiate !

Uommene ncruattate a assaje importanti,
cò cule sprufunnate int’è poltrone,

mò è ora cà ve mettite allerte !!!

Jettate stì parole int’à munnezza !!!

E, pè nà vota penzat’è cazz’è llate !!!
Date nà mane a chi tene bisogne !

Nu piezz’è pane a chi se more è famme !

Nù poche è scuorne vuje nunn’ò tenite ?

Fetite è mmerde e maje ven’accurgite ???

